
GAMANSÖGUR
Það var á Skíðamóti Íslands á Akureyri árið 1968. 
Boðgöngusveit Ísfirðinga skipuðu þeir Sigurður Sigurðsson 
(Siggi Súdda), Sigurður Gunnarsson, Gunnar Pétursson og 
Kristján Rafn Guðmundsson.

Siggi Súdda fór fyrsta sprett. Félagar hans höfðu sagt honum að 
fara bara rólega og ganga með hópnum.  Þegar þeir voru lagðir af 
stað fannst Sigga  keppinautarnir ganga of hægt svo hann dreif 
sig fram úr öllum.  Þá gerðist það hins vegar að færið varð erfitt 
svo að Siggi „sprakk“ og kom lang síðastur á skiptisvæðið.

Næstur af stað í ísfirsku sveitinni var Sigurður Gunnarsson og 
hann náði öllum nema einum. En þegar hann kom á skiptisvæðið 
þar sem faðir hans, Gunnar Pétursson átti að taka við, greip hann í 
tómt því þar var enginn. Þegar menn fóru að grennslast fyrir kom í 
ljós að Gunnar var enn í skíðaskálanum að kæða sig í 
keppnisgallann.

Það hefur lengi verið kapp í 
mönnum í kringum 
Fossavantsgönguna.  Á Netagerð 
Vestfjarða var það oftar en ekki 
markmið þeirra sem þar störfuðu að 
vera á undan Pétri Péturssyni frá 
Grænagarði.  Sverrir Jóhannesson 
var einn af þeim en gekk ekki alltaf 
sem skyldi.

Í eitt skiptið stóð hann tilbúinn í 
startinu.  Þá var klísturfæri og skíðin 
tréskiði, svolítið annað en nú er.  En 
þegar Sverrir ætlaði af stað þá stóðu 
skíðin eftir í sporinu en bindingarnar 
fylgdu skónum.

STARFIÐ Í VETUR 
Alpa-Skíðaveturinn 2018-2019

Strax í upphafi haustsins var búið 
að ganga frá ráðningu á fjórum 
kjarnakonum til að sjá um þjálfun 
innan alpadeildar. Það voru þær 
Birna Jónasdóttir, Birna 
Sigurðardóttir, Hanna Þórey 
Björnsdóttir og Regína 
Rúnarsdóttir sem hafa séð um 
þjálfun í vetur.

Snjórinn lét eitthvað á sér standa 
en byrjað var með nokkrar 
sleðaæfingar og skemmtun við 
íþróttahúsið á Torfnesi. Það var 
ágætt að koma krökkunum út og 

láta þau venjast því að leika sér í 
snjónum. 

Það leið á veturinn og illa gekk að 
halda opnu í Tungudal en lengstan 
hluta janúar og febrúar var aðeins 
hægt að æfa í barnabrekkunni. Það 
var þó hægt að ferja eldri krakkana 
upp í Miðfellið fyrir nokkrar æfingar 
sem hægt var að taka í bakka 1. 

Þann 8. og 9. mars var haldið með 
flottan hóp til Dalvíkur til að taka 
þátt í Jónsmótinu. Það var 
jafnframt í fyrsta skiptið í vetur sem 

krakkarnir fóru í braut. En það gekk 
mjög vel, keppni fór fram í 
blíðaskapaveðri og allir skemmtu 
sér vel.  

Það var síðan í lok mars að snjórinn 
lét loksins sjá sig og hægt var að 
opna allt svæðið og byrja að æfa af 
fullum krafti og þó fyrr hefði verið. 
En krakkarnir láta engan bilbug á 
sig fá og eru spennt fyrir Andrés og 
hlakka til næsta skíðavetrar sem 
við vonum að verði stútfullur af 
góðum skíðasnjó.

Guðmundur Óli Tryggvason
löggiltur fasteignasali

Vegna mikillar sölu undan farin ár
vantar okkur allar gerðir eigna á skrá

■ Þjónusta í heimabyggð
■ Sjáum um söluferlið frá byrjun
■ Sjáum um að sýna eignina
■ Ókeypis söluverðmat

arna.is

Fyrir matgæðinga

Hún er þétt, fersk og frískleg með mildu rjómakenndu bragði. 
Jógúrtin inniheldur 10% fitu og hentar því vel í heita rétti, 
súpur og sósur en er einnig mjög góð ein og sér.

Fáanleg í 200 g og 500 g dósum.

 Hrein 
Grísk 
 jógúrt 



Velkomin  
í hópinn
Við bjóðum alla velkomna í hóp  

ánægðra viðskiptavina Íslandsbanka.  

Skráðu þig í viðskipti á netinu, það  

tekur aðeins örfáar mínútur!

Kynntu þér málið á islandsbanki.is/velkomin  
og smelltu þér í viðskipti.

Íslandsbanki

